
Pou Piblikasyon Imedyat: 13 me 2013 

GOUVÈNÈ CUOMO ANONSE LANSMAN PWOJÈ REKONSTRIKSYON WOUT $25,6 MILYON NAN 

BROOKHAVEN, KONTE SUFFOLK 

Nouvo Konsepsyon Bretèl nan NY Route 347, Entèseksyon 112 Pral Diminye Blokis, Konsomasyon Gaz 

epi Amelyore Anviwonman 

 

Gouvènè Andrew M. Cuomo te anonse lansman pwojè rekonstriksyon $25,6 milyon NY Route 347 nan 

entèseksyon 112 nan Vil Brookhaven nan Konte Suffolk. Pwojè a se twazyèm lan nan yon seri pwojè 

koridò Route 347 ki planifye pou ogmante sekirite pou pasaje nan machin, bisiklèt ak pyeton epi pou 

diminye ralantisman nan vwayaj grasa transfòmasyon NY Route 347 kap tounnen boulva modifye ak yon 

espas banlye sou yon longè 15 mil atravè Smithtown, Islip ak Brookhaven. Nouvo pwojè Route 347 sa 

pral rekonfigire NY Route 347 nan entèseksyon 112 pou entegre yon bretèl kap diminye ralantisman nan 

vwayaj, konsomasyon gaz, ak lafimen machin epitou yon ti pak pou amelyore aspè estetik entèseksyon 

enpòtan sa. 

 

Nouvo New York la angaje l nan priyorize pwojè enfrastrikti pi solid ak pi entelijan kap kreye djòb,” te 

deklare Gouvènè Cuomo. “Garanti sekirite chofè epi amelyore entèseksyon sa pral nan benefis vwayajè 

ak kominote yo.”  

 

“Anba lidèship Gouvènè Cuomo, yon lòt pwojè NY Route 347 ap vanse ak amelyorasyon nan sekirite ak 

anviwonman enpresyonan kap nan avantaj rezidan, biznis, gwoup kominotè ak 71.000 chofè yo kap 

itilize Route 347 chak jou,” te deklare manm Komisyon NYSDOT Joan McDonald. “Pwojè vital sa te 

resevwa lotre jou gran pri GreenLITEs pou ekselans anviwonmantal paske li entegre pi wo nivo eleman 

dirab yo. Epitou, lè nou sonje chofè pase anvan tout bagay, konstriksyon pral pwogrese nan yon mannyè 

ki bay chofè mwens tèt chaje posib pou pèmèt travay la byen fèt epi vit pandan moun Long Island ap 

kontinye sikile.”  

 

Karakteristik pwojè konstriksyon NY Route 347 nan  entèseksyon 112 gen ladan l: 
 

• Yon twazyèm vwa sou NY Route 347 nan tou de direksyon lès ak lwès sou yon distans demi mil nan 

vwazinaj NY Route 112;  

• Konstriksyon yon bretèl nan kwadran sidès entèseksyon pou NY Route 112 nan direksyon nò ale NY 

Route 347, direksyon lwès NY Route 347, ak pou NY Route 347 direktsyon lwès ale nan direksyon sid NY 

Route 112;  

• Konstriksyon yon bretèl nan kwadran nodwès entèseksyon pou NY Route 112 direksyon sid ale sou NY 

Route 347 direksyon lès, ak pou NY Route 347 direksyon lès ale sou NY Route 112 dirkesyon nò; 

• Konstriksyon yon ti pak nan kwadran sidès pou desèvi yon rantre ri amenaje vèt ak espas pou lwazi 

pou kominote lokal la ak yon koulwa vèt pou siklis ak pyeton; 

• Yon chemen ki pa sou wout la pou itilizasyon tout moun sou kote sid NY Route 347;  

• Amenajman peyizaj ak pye bwa; 

• Pi bon drenaj nan ede dlo loraj koule sou chose; 

• Reòganizasyon sèvis bis; 

• Nouvo siyalizasyon pou sikilasyon ak pyeton; 

• Bèl vizibilite twotwa pou pyeton, kontè kontarebou ak zòn abri; 

• Nouvo ekleraj solè ak LED. 

 

"Wout lan kap fèt la ak amelyorasyon nan entèseksyon yo se yon viktwa pou kominote a," te deklare 

Senatè Kenneth P. LaValle, ki ogmante sekirite moun nan machin ak moun apye pandan  y ap ofri tou 

nouvo espas vèt ak yon ti pak." 

 

“Efò kontini eta a pou amelyore vwayaj sou tout Route 347 la pral amelyore kapasite moun Long Island 

pou yo kondui nan rejyon an,” te deklare Senatè John Flanagan. “Lè li fini, pwojè sa pral ede ranfòse 

biznis nan zôn lan, diminye polisyon epi pèmèt rezidan deplase pi fasilman. M aplodi Gouvènè Cuomo 

pou travay li pou fè pwojè sa vanse,” 

 

"M ap di Depatman Transpò mèsi pou tande li te tande vwa sitwayen kominote a nan demann yo pou 

yon pak kominotè,” te deklare manm asanble Steve Englebright. “Dènye plan zòn nou an te desine nan 

tèt ansanm ant kominote sivil la, NYS DOT, Vil Brookhaven, ak pwopriyetè teren kote sant dacha yo ye. 

Efò kap fèt ansanm yo pa sèlman pèmèt vèdi sou Route 347, men tou li bay yon nouvo pak enpòtan nan 

kominote Terryville-Comsewogue pou timoun ak fanmi yo ka pase moman lwazi yo. Pou fini, pwojè tèt 

ansanm sa pral pote gwo benefis pou tout moun kap itilize wout lokal sa yo epi kap viv nan kominote a." 

 

“M aplodi Eta New York dèske l ap travay sere sere ak kominote a pou mete ansanm metòd modèn sa 

pou amelyore entèseksyon enpòtan sa,” te deklare Chèf Egzekitif Konte Suffolk Steve Bellone. “Mwen 

kontan nou gen lidè tankou Gouvènè Cuomo, Senatè LaValle ak Manm Asanble Englebright ki konprann 

enpòtans refleksyon modèn pou amelyore enfrastrikti nou yo nan yon mannyè dirab. Pwojè sa se yon 

viktwa pou tout moun ki pral amelyore trafik, kreye djôb, epi ofri nouvo ensfrastrikti pou kominote a.” 

 

Pwojè devlopman$25,6 milyon sa pral pote gwo gwo amelyorasyon nan vi sila yo kap viv epi vwayaje sou 

Route 347 nan Brookhaven,” te deklare Sipèvizè Brookhaven Ed Romaine. “Non sèlman nouvo 

konstriksyon sa ogmante sekirite tout moun ki pase nan entèseksyon 112 la, men tou la reyalize ak swen 

pou diminye ralantisman nan sikilasyon ak pou anbeli zòn anviwonan yo. Gouvènè Cuomo merite 

konpliman pou angajman manch long li pou ede konstwi pi bon kominote nan New York.” 

 

NY 347 te premye konstwi nan ane 1950 yo kòm yon wout pou livrezon fèm, li devlope ak boum 

devlopman banlye a nan yon gwo koridò lès-lwès. Nan lane 1969, yon mwayèn 48.000 machin te itilize 

wout sa chak jou; jounen jodi a apeprè 71.000 machin itilize wout la chak jou. Vizyon planifye a pou tout 

koridò NY Route 347 la gen ladan l tèm rasanblè “Parks to Ports and Harbors/Soti nan Pak rive nan Pò ak 

Waf” pou mete ansanm anpil atou ak destinasyon lokal tankou Blydenburgh County Park ak Port 

Jefferson Harbor.  

 

Pou minimize enpak konstriksyon an, aksè pou rive nan biznis pral kenbe pandan tout konstriksyon an; 

sikilasyon pyeton pral kenbe tou tan; epi pi fò aktivite konstriksyon pral mande pou fèmti vwa sikilasyon 

fèt lan nwit. Se Scalamandre and Sons, Inc. of Freeport, New York kap fè konstriksyon an nan kad yon 

kontra ak NYSDOT epi konstriksyon sipoze fini nan lane 2015. 

 

Pou jwenn enfòmasyon an tan reyèl chofè dwe rele 511 ouben vizite www.511NY.org, sous enfòmasyon 

sou sikilasyon ak vwayaj ofisyèl Eta New York. Pasaje nan machin ka jwenn tou enfòmasyon apati 

kamera Sant jesyon Transpò INFORM (INFORM Transportation Management Center) sou 

www.INFORMNY.com ak sou aparèy kominikasyon ki nan men yo sou www.INFORMNY.mobi.  

 

Sibwèb pwojè ki prezante a, www.NY347.org, bay enfòmasyon detaye sou pwojè a, ak tou yon lyen pou 

ale sou FEIS ak plan pwojè.  

